
  GS 1 en GS 2

Woordomskrywing

1.
In hierdie standaarde en vereises het enige woord of uitdrukking waaraan in die Wet 'n betekenis geheg is, daardie betekenis en beteken -

"Arthropoda" enige stadium in die lewensiklus van 'n invertebrate lid van die Diereryk, wat bilateraal simmetries is met 'n gesegmenteerde liggaam, met gelede ledemate wat gepaard is, en 'n chitienagtige eksterne skelet;

"besending" --

(a)
'n hoeveelheid grassaad wat aan dieselfde eienaar behoort, op 'n bepaal​de tydstip gelewer word onder dekking van dieselfde vragbrief, aflewe​ringsbrief, of gelewer word deur dieselfde voertuig;  of

(b)
indien so 'n hoeveelheid ingedeel is in verskillende klasse of grade, elke hoeveelheid van elk van die verskillende klasse of grade;

"die Wet" die Wet op van Landbouprodukstandaarde, 1990 (Wet No. 119 van 1990);

"gebrekkig", grassaad wat verskrompel of nie behoorlik ryp is nie, grassaad met ge​breekte saadhuid en grassaad wat deur insekte of ander oorsake beskadig of verkleur is, insluitende gebreekte gedopte grassaad, grassaad wat uitgeloop is of tekens van ontkieming toon en grassaad en stukkies van grassaad wat in die geval van babala, die Japanese mannas en kanariesaad deur die 1,4 mm-sif gaan, en in die geval van Boer- en Duitse manna deur die 1,25 mm-sif gaan;

"gedopte grassade" grassade waarvan die saadhuid gedurende proses van dors en sif verwyder is, uitgesonderd gebreekte gedopte grassade;

"gevaar" 'n biologiese, chemiese of fisiese agens in, of toestand van, grassaad met 'n potensiaal om 'n nadelige uitwerking op gesondheid te veroorsaak;

"grassaad" die gedorste saad van die volgende tipes grasse:

(a)
Babala ook genoem pêrelmanna of N'youti (Pennisetum typhoides);

(b)
Boer- en Duitsemanna (Setaria italica);

(c)
Japanse manna;

(i)
Japanse manna (Echinochloa frumentacea);

(ii)
Japanse besemkoringmanna (Panicum miliaceum);  en

(d)
kanariesaad (Phalaris canariensis);

"insekte", met betrekking tot grassade, lewende kalanders of enige ander lewende in​sekte wat skadelik vir opgebergde saad is, ongeag die stadium van ontwikkeling van die insekte;
"naspeurbaarheid' die vermoë om grassaad of enige bestanddeel wat tot die grassaad toegevoeg of aangewend is, na te speur in alle stadiums van produksie, prosessering, verpakking en verspreiding;

"ongedorste grassade" grassade wat nog in hulle kaffies gehul is;

"onkruidsade" die sade van die wilde plante dodder (Cyuscuta campestris), uintjies (Cyperus spp) en suring (Rumex spp.);

"sade van 'n ander soort" grassade wat nie behoort aan die soort saad waarby die betrokke grassaad gewoonlik bekend is nie en sluit ook sade van ander ver​boude gewasse in;

"voedselveiligheid" versekering dat grassaad nie skade aan die verbruik sal aanrig wanneer dit volgens bedoelde gebruik daarvan voorberei en geëet word nie;

"vreemde voorwerpe" enige materiaal behalwe grassaad, insluitende onkruidsade, maar uitgesonderd saad van 'n ander soort en gedopte en ongedorste grassade;

"4 mm-sif" 'n sif met 'n boom van poliëster- of metaalgaas met openinge van 4 mm by 4 mm en 'n draaddikte van 1 mm;

"2,5 mm-sif" 'n sif met 'n boom van poliëster- of metaalgaas met opening 2,5 mm by 2,5 mm en 'n draaddikte van 0,8 mm;

"1,4 mm-sif" 'n sif met 'n boom van poliëster- of metaalgaas met openinge 1,4 mm by 1,4 mm en draaddikte van 0,45 mm;

"1,25 mm-sif" 'n sif met 'n boom van poliëster- of metaalgaas met openinge 1,25 mm by 1,25 mm en draaddikte van 0,40 mm;

"2,0 mm-sif" 'n sif met 'n boom van poliëster- of metaalgaas met openinge van 2,0 mm by 2,0 mm en draaddikte 0,50 mm.

Bestek

2.
Hierdie standaarde en vereistes het betrekking op grassaad ten opsigte waarvan 'n goedkeuring vir die uitvoer daarvan ingevolge artikel 4 van die Wet verlang word.

Vereistes vir goedkeuring

3.
'n Goedkeuring in artikel 4 van die Wet bedoel, kan ten opsigte van 'n besending grassaad uitgereik word indien --

(a)
die betrokke besending gegradeer is in ooreenstemming met die grade en standaarde vir grade in items 4 en 5 uiteengesit;

(b)
die grassaad voldoen aan die gehalte- en voedsel​veiligheidstandaarde vir die grade soos in item 5 uiteengesit;
(c)
die besending verpak en gemerk is volgens die verpakkings- en merkver​eistes in items 6, 7, en 8 uiteengesit;

(d)
die betrokke besending voldoen aan die naspreubaarheidsvereistes in item 10 uiteengesit;
(e)
die monsters vir ondersoek geneem is in ooreensteming met die metodes in item 11 uiteengesit;

(f)
die betrokke besending ondersoek is in ooreenstemming met die metodes in item 12 uiteengesit;

(g)
sodanige grassaad nie 'n stof bevat wat dit ongeskik maak vir menslike verbruik of vir verwerking tot of aanwending daarvan as voedsel of voer;

(h)
die betrokke besending in ooreenstemming met die Regulasies betref​fende die Beheer oor die Uitvoer van Grassaad vir ondersoek aangebied is;  en

(i)
'n inspekteur na 'n ondersoek ingevolge vermelde regulasies bevind het dat die bepalings van hierdie standaarde en vereistes ten opsigte van die betrokke besending nagekom is.

GEHALTE- EN VOEDSELVEILIGHEIDSTANDAARDE

4.
Daar is twee grade grassaad bestem vir uitvoer naamlik GS 1 en GS 2.

Standaarde vir grade

5.
Alle grade grassaad --

(a)
moet vry wees van muwwe, suur en enige ander onaanvaarbare reuk wees;

(b)
mag nie meer skadelike sade bevat as toegelaat word kragtens die Wet op Voedingsmiddels, Skoonheidsmiddels en Ontsmettingsmiddels, 1972 (Wet No. 54 van 1972) nie;

(c)
mag geen chemiese residu's bevat wat die voorgeskrewe maksimum resi​duperk oorskry nie:  Met dien verstande dat --

(i)
indien die voorgeskrewe maksimum residuperk van 'n invoerland laer is as wat ingevolge die Wet op Misstowwe, Veevoedsel, Land​boumiddels en Veemiddels 1947 (Wet No. 36 van 1947) toelaat​baar is, daar aan die invoerland se voorgeskrewe maksimum residuperk voldoen moet word;  en

(ii)
die Uitvoerende Beampte toestemming mag verleen dat 'n besen​ding grassaad met 'n hoër maksimum residuperk uitgevoer word na lande waar hierdie verhoogde residuperk toelaatbaar is:  Met dien verstande dat die uitvoerdokumente dienooreenkomstig met die naam van die invoerland geëndosseer word;

(d)
moet vry wees van lewendige insekte ongeag of hulle tussen die saad of op die houers voorkom;

(e)
moet vry wees van vreemde voorwerpe;

(f)
moet vry wees van sade van 'n ander soort:  Met dien verstande dat be​sendings gemerk "gemengde mannasaad" mannasaad van verskillende kleure mag bevat;

(g)
moet vry wees van onkruidsade;

(h)
moet vry wees van ongedorste grassade;

(i)
moet vry wees van gebrekkige grassade;

(j)
vry wees van gedopte grassade;

(k)
nie aangeklam deur water of vloeistof wat die sak van buite inge​dring het wees nie;

(l)
nie meer as twee ergot sclerotia per 50 g grassaad bevat nie.

HOUERS EN VERPAKKINGVEREISTES

Vereistes vir houers

6.
Houers wat grassaad bevat, moet:
(a)
skoon, droog, onbeskadig en geskik wees;

(b)
nie vreemde smaak, reuk of enige stof wat skadelik vir menslike of dieregesondheid kan wees aan die grassaad oordra nie;

(c)
vry van enige sigbare tekens van swamgroei wees;

(d)
vry van Arthropodabesmetting wees;  en

(e)
sterk en stewig genoeg wees om te verseker dat die oorspronklike vorm behoue sal bly en dit nie uitdry, induik, breek of skeur nie, tot die mate waar grassaad beskadig word of 'n risiko bestaan dat grassaad beskadig kan word, tydens normale opberging, hatering of vervoer.

Verpakkingvereistes

7.
(1)
Grassaad van verskillende tipes of kultivars mag nie in dieselfde houer verpak word nie.


(2)
Houers moet behoorlik toegemaak wees.

MERKVEREISTES

Besonderhede

8.
(1)
Alle houers wat grassaad bevat, moet duidelik en leesbaar op elke houer of op 'n etiket wat daaraan vasgeheg is, met die volgende besonderhede gemerk wees:

(a)
Die uitdrukking "grassaad", na gelang van die geval.
(b)
Die uitdrukking "GS1 of GS2".
(c)
Die naam en adres of geregistreerde handelsmerk van die eienaar:  Met dien verstande dat dit deur 'n kode vervang mag word wat vooraf skriftelik deur die Uitvoerende Beampte goedgekeur is.

(d)
Die land van herkoms:  Met dien verstande dat geen afkortings op die uitdrukking "South Africa" alleenstaande gebruik mag word nie.

(e)
Die produsent se kode op die silo wat deur die produsent uitvoer of pakhuis, na gelang van die geval, by die Uitvoerende Beampte geregistreer is:  Met dien verstande dat --

(i)
indien 'n produsent meer as een plaas besit of bedryf, moet sodanige plase afsonderlik geregistreer word; en

(ii)
sodanige kode voorafgegaan moet word deur die uitdrukking:  "producer", "packhouse", "packer", "PUC", "FBO", na gelang van die geval, of enige ander geskikte term met 'n ooreenstemmende betekenis.

(2)
Behoudens die bepalings van subitem (1) moet elke buitehouer wat vooraf verpakte eenhede bevat met 'n aanduiding van die totale aantal voorafverpakte eenhede per buitehouer, gemerk word:  Met dien verstande dat indien die totale aantal voorafverpakte eenhede van buite sigbaar is, dit nie op die buitehouer aangedui hoef te word nie.

Verbode besonderhede

9.
Geen bewoording, illustrasie of ander metode van begripsuitdrukking wat 'n wan​voorstelling behels of wat regstreeks of by implikasie 'n misleidende indruk skep van die inhoud mag op 'n houer wat grassaad bevat verskyn nie.

NASPEURBAARHEIDSVEREISTES

10.
Produsente, pakhuisbestuurders en uitvoerders moet:

(a)
die naspeurbaarheid kan bewys van grassaad in alle stadiums van produksie, verpakking, hantering en verspreiding;

(b)
enige persoon of verskaffer van grassaad kan identifiseer of enige bestanddeel wat toegevoeg of aangewend is tydens die produksie of verwerking van die grassaad;

(c)
stelsels en prosedures in plek hê om enige voedselbesighede te identifiseer waaraan hulle grassaad verskaf was;

(d)
verseker dat voldoende prosedures in plek is om grassaad uit die handel te onttrek waar sodanige grassaad 'n ernstige gesondheidsrisiko vir verbruikers inhou;

(e)
grassaad wat geïdentifiseer is as voedsel wat 'n ernstige gesond​heidsrisiko vir verbruikers inhou, dadelik uit die handel te onttrek;

(f)
die Uitvoerende Beampte dadelik van sodanige onttrekking verwittig;

(g)
indien versoek, die Uitvoerende Beampte dadelik voorsien met enige inligting of dokumentasie soos gemeld in (a), (b), (c), (d), (e) of (f);  en

(h)
rekords van dokumentasie soos gemeld in (g), asook enige ander relevante inligting, moet  vir ten minste twee jaar gehou word.  
MONSTERNEMING
Verkryging van 'n monster
11.
(1)
'n Inspekteur moet vir die doeleindes van hieride standaarde en vereistes, 'n verteenwoordigende monster grassaad op die volgende wyse onttrek:

(2)
Ewekansige monsters. - Klein hoeveelhede van die grassaad moet uit 'n aantal houers wat minstens gelyk is aan die vierkantswortel van die totale aantal houers in die besending onttrek word op so 'n wyse dat die monster wat onttrek is, verteen​woordigend van die hele besending is.  Die gesamentlike monsters moet in 'n houer bymekaar gegooi en deeglik gemeng word.  Monsters op hierdie wyse onttrek sal by die toepassing van hierdie standaarde en vereistes as ewekansige monsters beskou word.


(3)
Afwykende monsters. - Indien 'n inspekteur tydens die onttrekking van monsters merk dat enige van die hoeveelhede grassaad wat uit enige houer onttrek is, ooglopend swakker voorkom as, of verskil van, dié onttrek uit die res van die houers, moet hy slegs uit sodanige houers met swakker of verskillende inhoud, klein hoeveel​hede grassaad onttrek en dit deeglik meng.  Monsters op hierdie wyse onttrek sal, by die toepassing van hierdie standaarde en vereistes as afwykende monsters beskou word.

 ONDERSOEKMETODES
BEPALING VAN PERSENTASIE AFWYKINGS

12.
(1)
Die persentasie afwykings in 'n hoeveelheid grassaad moet soos volg be​paal word:

(a)
Meet 50 g grassaad af, verkry uit 'n ewekansige of uit 'n afwykende monster, na gelang van die geval;

(b)
sif die 50 g grassaad, waar nodig -

(i)
deur 'n 4 mm-sif in die geval van babala en Japanse manna;  en

(ii)
deur 'n 2,5 mm-sif in die geval van kanariesaad en Boer- en Duitsemanna;

(c)
sif die materiaal wat deur die betrokke siwwe genoem in paragraaf (b) gegaan het -

(i)
in die geval van babala, Japanse mannas en kanariesaad deur 'n 1,4 mm-sif;  en

(ii)
in die geval van Boer- en Duitsemanna deur 'n 1,25 mm-sif;

(d)
sorteer -

(i)
die materiaal wat bo op die betrokke siwwe genoem in para​graaf (b) bly lê het en wat hoofsaaklik sal bestaan uit growwe vreemde voorwerpe, ongedorste sade en grotere sade van 'n ander soort;  asook

(ii)
die materiaal wat deur die siwwe genoem in paragraaf (c) gegaan en wat hoofsaaklik sal bestaan uit die klein ge​brekkige grassade, fyn onkruid sade, stof en klein stukkies gedopte sade;


op so 'n wyse dat die volgende afsonderlik behoue bly:

(aa)
vreemde voorwerpe;

(bb)
sade van 'n ander soort;

(cc)
ongewenste sade;

(dd)
gebrekkige grassade;

(ee)
ongedorste grassade;

(ff)
gesonde grassade;

(e)
bepaal die massa van -

(i)
vreemde voorwerpe;

(ii)
sade van 'n ander soort;

(iii)
gebrekkige grassade;  en

(iv)
ongedorste grassade;

aldus verkry en druk elk uit as 'n persentasie van die 50 g behalwe in die geval van die ongewenste sade wat getel moet word;

(f)
voeg die gesonde sade genoem in paragraaf (d)(ii)(ff) by die gras​sade wat op die betrokke siwwe genoem in paragraaf (c) bly lê het;

(g)
sorteer die saad verkry soos in paragraaf (f) uiteengesit sodat die ongewenste sade behoue bly;

(h)
tel die ongewenste sade en voeg die getal by die getal onge​wensde sade soos in paragraaf (e)(iv) uiteengesit;

(i)
meet daarna -

(i)
in die geval van babala, Japanse manna en kanariesaad 20 g grassaad af;  en

(ii)
in die geval van Boer- en Duitsemanna 5 g grassaad af, uit die monster verkry soos in paragraaf (f) uiteengesit:

Met dien verstande dat in die geval van besendings, wat feitlik skoon is en min growwe of fyn ongewenste materiaal soos genoem in paragraaf (d), en geen ongewenste sade bevat nie, regstreeks 20 g of 5 g monsters, na gelang van die geval, uitgemeet kan word, verkry uit 'n ewekansige of uit 'n afwykende monster, na gelang van die geval;

(j)
sorteer die 20 g of die 5 g grassaad, na gelang van die geval, sodat die volgende afsonderlik behoue bly:

(i)
vreemde voorwerpe;

(ii)
sade van 'n ander soort;

(iii)
gebrekkige grassade;

(iv)
ongedorste grassade;  en

(v)
gedopte grassade;

(k)
bepaal die massa van -

(i)
vreemde voorwerpe;

(ii)
sade van 'n ander soort;

(iii)
gebrekkige grassade;

(iv)
ongedorste grassade;  en

(v)
gedopte grassade;

aldus verkry en druk elk uit as 'n persentasie van die 20 g of die 5 g, na gelang van die geval;

(l)
voeg die aparte persentasies aldus verkry soos beskryf in para​graaf (e) respektiewelik by dié verkry in paragraaf (k);

(m)
die gesamentlike persentasies aldus vir elke gebrek verkry, sal be​skou word as die persentasies van die verskillende afsonderlike genoemde gebreke.


(2)
Die hoeveelheid ergot sclerotia in 'n hoeveelheid grassaad moet soos volg bepaal word:

(a)
Meet ongeveer 200 g grassaad af verkry uit 'n ewekansige of uit 'n afwykende monster, na gelang van die geval;

(b)
sif die 200 g grassaad deur 'n 2 mm-sif en tel die ergot sclerotia wat tussen die sifsels gevind word.  Die ergot sclerotia lyk soos klein hoenderspore en het 'n swart kleur en is ongeveer 1 mm dik en 2,3 mm lank.  Indien daar ergot sclerotia in die grassaad teenwoor​dig is, sal hulle deur die sif val en tussen die sifsels gevind word.

TOEPASSING VAN RESULTATE

13.
(1)
'n Besending grassaad mag deur 'n inspekteur goedgekeur word op grond van die resultate wat verkry is met 'n enkele ontleding van 'n ewekansige monster, onderhewig aan die voorwaardes in subitem (2) uiteengesit.


(2)
Indien die resultate van 'n ontleding van 'n ewekansige monster met minder as die volgende persentasies van die toelaatbare afwyking verskil, hetsy dit binne of buite die limiete is, soos in die onderstaande tabel aangetoon, moet 'n tweede ontleding gedoen word ten einde die resultaat van die eerste ontleding te kontroleer.

	Toelaatbare afwyking
	Verskil ten opsigte van

toelaatbare afwyking

	Hoogstens 1 persent ……………………………
	0,25 persent

	Meer as 1 persent maar hoogstens 5 persent 
	1,0 persent



(3)
Geen besending mag afgekeur word alvorens 'n verdere twee ontledings uit 'n addisionele monster, verkry uit dieselfde of bykomstige ewekansige monster, ge​doen is nie:  Met dien verstande dat die gemiddelde resultaat van al sodanige ontle​dings as resultaat ten opsigte van die besending sal geld.


(4)
'n Inspekteur moet, indien 'n afwykende monster ingevolge item 11 onttrek het, die besending afkeur indien die gemiddelde resultate van minstens twee ontledings van die afwykende monster nie voldoen aan die vereistes in item 4 en 5 voorgeskryf vir die betrokke graad nie.

AANHANGSEL

TABEL

Toelaatbare afwykings ten opsigte van grade GS1 en GS 2

	Aard van afwyking
	Maksimum persentasie toelaatbare afwyking (m/m)

	
	Graad

GS 1
	Graad

GS 2

	(a)
Vreemde voorwerpe.………………………………..
	1,0
	3,5

	(b)
Gebrekkige grassade…....………………………….
	1,0
	5,0

	(c)
Sade van 'n ander soort…………………………….
	1,0
	5,0

	(d)
Gedopte grassade -

(i)
in die geval van Boer- en Duitsemanna.…..
	5,0
	10,0

	(ii)
in die geval van ander grassade...………...
	2,5
	3,5

	(e)
Ongedorste grassade .....…………………………..
	1,0
	2,5


